
PERMBLEDHJE

Studimi i interferencés gjuhésore éshté pro-
blem mjaft i ndérlikuar. Nga njéra an&, ndérthurja
gjuhésore né territore ku bashkéjetojné me shekuj
disa gjuhé éshté shumé e madhe. Nga ana tjetér,
njé ndikim shumé té madh né shgipen, mage-
donishten, turgishten, arumanishten dhe gjuhén
rome qé fliten né Strugg, né rrjedhé té kohés kané
pasur latinishtja, gregishtja, turqishtja, gjuhét
sllave, gjuhét neolatine e sé fundi anglishtja. Kétu
nuk duhet harruar edhe elementet e pérbashkéta
té trashéguara nga gjuha mémé indoevropiane si
dhe nénshtresa e mbishtresa gjuhésore. Problem
i pakapércyeshém thuaja se éshté pércaktimi i
sasisé sé ndikimit t&é njérés gjuhé mbi tjetrén dhe
anasjellas.

Neé kété kumtesé do té trajtojmé ndérndikimin
e gjuhéve qé jané folur dhe fliten né Strugg, si pro-
ces i integrimit gjuhésor, pérkatésisht te:

1. folésit njégjuhésh (me shqipen gjuhé amé-
tare);

2. folésit dygjuhésh, qé diné: a) shqip e magedo-
nisht, b) shqip-anglisht, c) shqip-turqisht.

3. folésit shumégjuhés, qé flasin: a) shqip-
turqisht-magedonisht, b) shqgip-maqgedonisht-
anglisht, ¢) shqip-maqgedonisht-arumunisht, ¢)
shqip-turqisht-maqedonisht-anglisht.

Fjalét kyce: bashkéjetesé, pérvojé, ndérndikim

gjuhésor, (shqipja, magedonishtja, turgishtja, aruma-
nishtja, anglishtja).

Key words: coxabitation, experience, inter-
connnection linguistic impact, (Albanian, Macedo-
nian, Turkish, Vllehish, English).

HyYRJE

Té flasésh pér ndérndikimet gjuhésore né
vendbanime ku pérdoren mé shumé se dy gjuhé,
do té thoté té béhet njé véshtrim mé thelbésor dhe
mé detajor mbi gjitha fushat e jetés e bashkéjetesés
sé popujve té cilét pérfaqésojné njé térési. Né kété
pikpamje té pasqyrohen ndikimet e ndérsjella
mes gjuhéve qé ruhen dhe pérdoren né Strugé e
rrethiné me té vérteté éshté shumé véshtiré, jo pér
shkak té asaj se ato gjaté bashkéjetesés shekullore
kané ndikuar shumé njéra te tjetra, por pér shkak
té véshtirésisé qé té pércaktohet cila gjuhé dhe né
¢faré mase ka ndikuar mbi tjetrén.

Né qarkun e Strugés sot fliten katér gjuhé:
shgipja, maqedonishtja, turqishtja dhe arumani-
shtja, por pjesérisht pérdoret edhe gjuha rome.

Zakonisht gjuha e cila ndikon mé shumé mbi
tjerat éshté gjuha e folésve me kulturé mbisun-
duese apo gé éshté né pushtet dhe gé i ka forcat
ushtarake-politike mé té fugishme.

Elementet e huaja nga ndérndikimi jané mé
evidente né té folmen popullore sesa né gjuhén

standarde, pér kété arsye éshté e domosdoshme
té studiohet e folmja dhe krijimtaria popullore
(epika, lirika, balada, pérrallat, kashelashet, fraze-
ologjizmat, legjendat, fjalét e urta etj.). Pér ta ilus-
truar kété dojapim disa shembuj qé pérdor populli
i té gjitha kombeve né mjedisin e Strugeés. Si, p.sh.
frazeologjité: (shqip) té ka réné luga né mjalté =
(maqedonisht) ti padna sekirata vo med = (sérbisht)
pala ti sjekira u medu; (shqip) ma mori bukén me até
zanat = (maqedonisht) mi go zede lebot so toj zanaet;
(shqip) buké e kripé = (magedonisht) leb i sol.

Apo formulimet sintaksore: (shqip) tash pér tash
jam miré = (maqedonisht) sega za sega sum dobro;
(shqip) t'ia gjej caren = (maqedonisht) Je mu najdam
~are.

Poashtu edhe kalket e tipit: (shqip) né dallim
(qé pérkon me: né krahasim) > pér dallim (za razlika),
(shqip) gjen shprehje > vjen né shprehje (doa | a do iz-
raz), ministri i arsimit > ministri pér arsim (ministerot
za obrazovanie), i falénderoi mysafirét > iu falenderua
mysafiréve (im se zablagodari na gostite), né sajé te,
falé ... > duke iu falenderuar... (blagodarenie na...),
(pér) njé kohé té gjaté > gjaté kohé (dolgo vreme), m’i
hype nervat ose mé nervozon > mé shkon né nerva (ides
mi u Zivci); Nuk merret parasysh > nuk vjen parasysh
(Ne doa | a vo predvid, Ne dolazi u obzirom), gratagiel
= qiellgérvishtés (por duhet = rrokaqiell) (oblakoder)
etj.

Gjuha shqipe éshté gjuhé e hapur dhe shumé
leht¢ mund té pranojé fjalé t¢ huaja edhe pér
shkak té inventarit t& pasur t&é fonemave qé ka
(36 fonema dhe sasi té pacaktuar alofonesh) me
kombinimet e mundshme fonemore, gjegjésisht
radhitja e njépasnjéshme e 2-4 bashkétingélloreve
(p.sh. shndérrim, lundra, ushtrimi, nénshkruaj

etj.).

Nji VESHTRIM RRETH PROBLEMIT

Studimi i interferencés gjuhésore éshté pro-
blem mjaft i ndérlikuar. Nga njéra an&, ndérthurja
gjuhésore né territore ku bashkéjetojné me shekuj
disa gjuhé éshté shumé e madhe; nga ana tjetér,
njé ndikim shumé t& madh né shgipen, mage-
donishten, turgishten, arumanishten dhe gjuhén
rome qé fliten né Strugg, né rrjedhé té kohés kané
pasur latinishtja, gregishtja, turqishtja, gjuhét
sllave, gjuhét neolatine e sé fundi anglishtja. Kétu

nuk duhet harruar edhe elementet e pérbashkéta
té trashéguara nga gjuha mémé indoevropiane si
dhe nénshtresa e mbishtresa gjuhésore.

Kontaktet e drejtpérdrejta té t&¢ folmeve shqi-
pe me té folmet maqedone, turke, arumune, sér-
bishten jugore etj. qysh moti kané zgjuar interes te
shumeé studiues, si: F. Mikloshic, P. Skok, H. Bariq,
K. Sandfeld, A.M. Selishcev, E. Cabej, Sh. Demiraj,
A.V. Desnickaja, I. Popoviq, I. Ajeti, R. Ismajli, B.
Vidoeski, O.]. Nasteva, J. Gjinari, R. Nesimi, Z.
Osmani, L. Mulaku, H. Ymeri, A Hamiti, A. Po-
loska etj.

Problem i pakapércyeshém thuajse éshté pér-
caktimi i sasisé sé ndikimit té njerés gjuhé mbi
tjetrén dhe anasjellas.

a) Magedonishtja si gjuhé shogérore-politike e
mjedisit dhe me prestigjin qé ka patur né kohén e
geverisé sé ish RSFJ-s¢, padyshim se ka ndikuar
mé tepér mbi gjuhét qé pérdoren né kété mjedis,
vecmas né gjuhén e popullatés sé paarsimuar.
Pjesa mé e madhe e huazimeve maqgedone gé pér-
dor popullata jomagedonase strugane, qysh moti
ekzistojné né thesarin e gjuhés sé tyre amtare,
por popullata e paarsimuar nuk e njeh miré lek-
sikun e administratés dhe té jetés shoqgérore. Kjo
mund té pérligjet me faktin se e téré administrata
dhe shérbimet zyrtare deri para 5 -6 vitesh, si
né téré Magedoniné ashtu edhe né Strugé, zhvi-
lloheshin vetém né maqgedonisht dhe popullata e
haste vetém até terminologji. Andaj, jo rastésisht
i hasim amalgamet e tipit: ShkAva n’sud ta pod-
nesi m“ollbén qi ta tuzhi:s komshi:n// Aj qaku punon
n’opshté™in, amon téshté™i dé dale n’penzi. Por ka
raste kur té rijnté e arsimuar vetém pér t'u treguar
se jané kullera pérdorin huazime té panevojshme,
si p.sh.: Mos u bo shum smeshno. Darka ishte bogato.
Puna ésht zhestoko; Sikurse edhe anglicizmat: Uné
do té asistoj; ne po inicojmé problemin; sot ishte shou
né klasé; pér lukun tim kujdeset. ..

Sidoqofté, huazimet magedone kryejné vetém
funskion t& pjesshém, kurse funksionin parésor e
kryejné fjalét e gjuhés pérkatése.

Ndikimi i shqipes mbi magedonishten vérehet
jo vetém né pérdorimin e leksemave, si: ~upe, bir,
tel, pus, bosilek, kubar, kra~un, kukujavka, buza,
gufa, gua, {ara, niprka, {itnav, karpa, talas, rofja,
ugi~, ~kamba, sojoi (vidovi) stranga, sugar, ker-

luk, furka, mamaliga, velenca, mo~urifte, vrsnik,
ledina, livada, dar, pijam i pijalok, kamilica, karpa,
gotovo i gotvam, gurmaz i gurman, vatra, misli
etj., por edhe né fushé té fonetikés psh.:

bashkétingglloret [}] dhe [|] nén ndikim té
gegérishtes gendrore té Strugés nyjétohen si af-
rikate té pérparme; tek emrat e pérvecém ruhet
dhanorja; pérdoret forma foljore me foljen ndih-
mése kam+ mbiemér prejfoljor qé nuk e pérdor
asnjé nga té folmet gendrore dhe lindore maqe-
donase (imam odeno = kam shkuar); ndajfolja
“posle” (pastaj) kryen funksionin e parafjalés si-
kurse né turgisht p.sh. posle nekolku meseci (kag
ay sonra); pérdoret lidhéza “~unki” nga turqishtja
“ctinkil”; atributi pas emrit (‘iot ve~na=ve~en
“ivot) etj.

Nga shqiptarét gabohen parafjalét “na” dhe
“vo”nén ndikim té gjuhés sé paré sepse atje ek-
ziston forma e vetme “né”, pa marré parasysh
a tregon ajo parafjalé vend té hapur apo lokal té
mbyllur, p.sh. né klasé (vo u~ilnica), né aré (na niva).
Dhe trajtat e shkurtéra té¢ péremrave “ja” ~ “go”
dhe “mu” ~ “fi ”, sepse né shqgipe nuk dallojné
gjini.

b). E folmja turke e Strugés mé shumé ka dheé-
né leksema, kurse ka marré forma. Né fakt ndry-
shimet qé ka pésuar turgishtja e Strugés nuk jané
béré nga veté turqit, por jané rezultat i gabimeve
té joturqve kur e flasin turqishten.

Turqizmat jané shumé té pranishme né té gjitha
té folmet e qarkut té Strugés, sidomos tek gjenera-
tat e moshuara. Nése b&jmé krahasim se cila gjuhé
ka pranuar mé shumé turqizma, del se shqipja
ka pranuar pak mé shumé sesa maqgedonishtja,
pér shkak té fesé sé njejté dhe kulturés orientale.
Ndérkaq, nése krahasojmé se né cilin dialekt
shqiptar kané depértuar mé shumé turqizma del
se toskét pérdorin mé shumé turqizma pér shkak
té aférsisé me qytetin, né krahasim me fshatrat
gege té Struggs, té cilat jané dukshém mé larg.

Pasojé e ndérndikimit gjuhésor jané elementet
né vijim: fonemén /c/ e folmja turke e Strugés e
ka marré nga shqipja dhe maqgedonishtja sepse
e pérdor vetém te huazimet. Poashtu varianti i
buté i fonemés /g/, gjegjésisht /§/ nuk pérdoret
fare, po né vend té saj pérdoret varianti i forté
/g/ (p-sh.: sogan, agac, dag etj); e ka humbur

Aktet e Takimit Vjetor, Vell. 1, Nr. 1

harmoniné vokalike, sepse asnjéra nga gjuhét qé
pérdoret né kété mjedis nuk ka harmoni vokalike.
Gjithashtu né strukturé e folmja turke e Strugés
ka pésuar ndikim t&é madh nga shqipja dhe magqe-
donishtja, konkretisht: né vend qé koha dhe
ményra foljore té ndértohet me mbaresa, si¢ e ka
natyrén turqishtja si gjuhé aglutinative, ajo ndér-
tohet me ndajfolje (apo mbiemér prejfoljor)+ folja
ndihmése “jam” me formé sikurse né shqip dhe
magqedonisht “iyim (gjegjésisht, ey iyim) isin, idr,
iy1s, istrus, idiler”; forma mohore e foljes kopula-
tive me “degil” nén ndikim té shqipes ka radhitje
té kundért, gjegjésisht iyi degil > deldir ey (s'éshté
miré); lidhézat: ki (q€), ményra se si pérdoret li-
dhéza “acan” (né vend té formés “gidecek (gidey-
en) zaman...”, pérdoret forma “acan gidecim...”);
grupet e gerundit dhe pothuaj e téré sintaksa éshté
kalkézim nga shqipja dhe magedonishtja.

Njé ndikim shumé karakteristik nén ndikim
té turgishtes haset te folésit shqiptaré té qytetit, si
pash.: Kush ka aty? (Orda kim var?) né vend té:
Kush éshté aty? Erdha me saba (Geldim sabaylen)
né vend té: Erdha qé né méngjes.

¢). Elemente rome hasen vetém né variantet so-
ciale t¢ muzikantéve strugané, si p.sh.: as (hesht),
aspir (pushim, mjaft, pauzé), ajnali (nikoqir i miré,
bujar, i pasur), najdo (ihumbur, i hutuar, i thjeshté),
love (t& holla, para), ¢avo (djalo), cavija (vajzé), Te
pucavte? (A té thashé?) etj.

Kurse né kahje té kundért ndikimi éshté shumé
i madh, pérkatésisht gjuha rome e Strugés éshté
njé amalgam gjuhé rome + shqip + magedonisht
+ turqisht, p.sh. Cavo, idi gore néna té kérkonte t'ia
apish klycat, allashkén!

¢). Kohéve té fundit ndikimi i anglishtes mbi
gjuhét evropiane po thellohet dukshém. Elemen-
tet angleze kryesisht kané hyré pérmes perso-
nave publiké, gjegjésisht pérmes politikanéve,
gazetaréve dhe njerézve té tjeré eminenté (té
arsimuar). Edhe né qarkun e Strugés kéto for-
ma kryesisht i pérdorin nxénésit e shkollave té
mesme, pérfagésuesit e Ojg-ve, personat publiké
dhe mediat lokale.

P.sh.: pér lukun tim kujdeset..., kjo éshté nons-
ens, barnatorja punon non-stop, ... kéndonte llajov,
né promocionin e .... bord-i i organizatés, ai éshté
nominuar, je shu:m fani, ¢arxhe bateriné, hidhe né

garbig, tejkere két’ beben, uné jam fri, ky éshté aim-i
i projektit.

Ka edhe shumé té tjera, si: dedlajn, netuork, su-
pervizot, abonohem, komunitet, guajtlajn, aplikacione,
flipcart, lcd, markera, pamfleta, lifleta, skripta, postera,
advokaci, tajmshit, dizajn, implementim, sérc, fajl,
risajkéllbin, printer, kondicioner, vois, inkajnt, inter-
ceingjing, flesh, fastfud, input, autput, foundreising,
advajs, mausin, inboks, web sajt, riplej, singinaut,
ristart, okej, njusletér, fasciklla, stikera, resipt, flipcart,
staf, kesh, mani-mani, billding, emergjencé, shkurte-
sat e fondacioneve apo organizatave pérdoren vetém né
anglisht etj.

d). Shqipja dhe arumunishtja e Strugés kané
disa afri mé tepér nga gjuhét tjera qé fliten né kété
mijedis, p.sh. kané: 7 tipare t& pérbashkéta fone-
tike-fonologjike, 8-9 tipare té pérbashkéta mor-
fologjike dhe 90-100 leksema té pérbashkeéta.

Né fushé té fonetikés dhe fonologjisé i kané
kéto tipare té pérbashkéta: 1. zanorja e patheksu-
ar /a/ né shqip kalon né /é/, kurse né arumanisht
kalon né /a/, p.sh. shéndet = sanatate; kémishé =
camasa. 2. Para bashkétingélloreve hundore /a/
latine mbyllet né té dyja gjuhét, né shqip kemi /&/,
kurse né arumanisht /a/: kéngé = cantec, kéngétar
= cantator, kémbé = camp. 3. /u/ e latinishtes ruhet
né té dyja gjuhét, né krahasim mé gjuhét romane
té peréndimit, né té cilat ka kaluar né /o/. p.sh.: lat.
exurtus > (shq.) shkurt = (arum.) scurt, lat. furca
> (shq.) furké = (arum.) furcg, lat. fundus, (shq.)
fund (arum.) fund. 4. Grupi bashkétingéllor ct i
latinishtes né shqip kalon né ft ose jt ose t, kurse
né arumanisht né pt: lat. lucta > shq. lufté = arum.
lupta, kurse grupi cs né shqip del me fsh ose sh,
kurse né arumunisht del me ps ose s: lat. coxa >
kofsha, coapsa 6. Evoluim té njgjté té disa fjaléve tre-
rrokéshe latine deri né fjalé njérrokéshena, p.sh.:
lat. caballus > shq. kalé, arum. cal. 7. Diftongimi i
zanoreve té theksuara né té folmet gege té Strugés
dhe té aruanishtes, sidomos i zanores é&ig. Pér té
gjitha kéto tipare té pérbashkéta fonetike dhe
fonologjike Vajgandi mendon se prej né latinisht
né gjuhét romane kané depértuar pérmes shqipes
(Cabej, E. Studime gjuhésore 111, Rilindja, Prishting,
1976, fage 76).

Tiparet e pérbashkéta né fushé té morfologjisé
jané: 1. Fjaléformimi i emrave té gjinisé femérore

duke ia shtuar prapashtesén -onjé ose -ushé =
-oaie emrit té gjinisé mashkullore, p.sh.: ulkonjé
~ ujkonjé = ursoaie; arushé = ursoaie. 2. Pastaj
formimi i ndajfoljeve prej emrave me ndihmén e
prapashtesés -isht = este (njerézisht = omeneste,
¢obanisht = ciobaniste); 3. Zévendésimi i paska-
jores me ményrén lidhore, gjegjésisht zévendési-
mi i infinitivit me supinin né arumunisht, p.sh.:
éshté cmendur pér t'u lidhur = nebun de legat. 4.
Prania e nyjes sé pasme, gjegjésisht mbaresa e
shquarsisé; 5. Topika e mbiemrit apo atributit pas
emrit, p.sh.: Uji i madh ~ Apa cea mare, Leka i madh
~ Alexandru cel mare, jeta e re. 6. Prania e emrave
té dygjinijshém (ambigjené), p.sh.: pallat-pallate,
mal-male, vend-vende, arum. loc-locuri, cuvant-
cuvinte, bilet- bilete etj.; 7.Toponimet né magqe-
donisht mbarojné me -o, -vo, kurse né shqipe
dhe arumanishte mbarojné me -a, gjegjésisht -va:
Tetovo-Tetova, Kumanovo-Kumanova, Kratovo-
Kratova; 8. Habitorja éshté karakteristike vetem
pér arumunishten e qarkut té Struggs, e cila pady-
shim éshté paraqitur nén ndikim té shqipes, p.sh.:
phero-phurka (e njéjté sikur: mésoj-mésuaka ose
mésoka (dial.).

Né fushé té leksikut jané rreth 100 leksema
té njéja ose té péraférta, si p.sh.: avull~abur,
bajgé~baligd, balté~baltd, bardh~bardd, buzé~
buzd, cjap~tap, quké~ciukd, droe~droaie, dha-
lle~zard, dhuraté~dar, fyell~fluiera, gardh~gard,
gati~gat, gjemb~glimp, hamés~hames, koké~
coacaza, mal~mal, moshé~mos, nepérké~
ndparkd, pérrua~paran, qafé~ceafd, rrufe~rimf,
sorré~cioara, shkrep~scapard, thérrime~fdrima,
urdha~urda, vatér~vatra.

Né Strugé kemi edhe dygjuhési dialektore té
shqipes: gegérishtja (ana verilindore e qarkut té
Strugés) ndaj toskérishtes (ana jugperéndimore e
qarkut té Struggs).

Nga kérkimi qé kemi béré te:

1. folésit njégjuhésh (me shqipen gjuhé amé-
tare);

2. folésit dygjuhésh, qé diné: a) shqip e magedo-
nisht, b) shqip-anglisht, c) shqip-turqisht.

3. folésit shumégjuhés, qé flasin: a) shqip-
turqisht-maqedonisht, b) shqip-maqedonisht-
anglisht, ¢) shqip-maqedonisht-arumunisht, ¢)
shqip-turqisht-magedonisht-anglisht,

po pérmbyllim se ngaqé gjuha né té cilén men-
dojmé i pércakton kufizimet dhe veprimet tona,
nése njé person di gjuhé t& dyté, por jo shumé
miré, gjithmoné bazohet né gjuhén amétare (té
paré). Ndérkaq, nése di edhe gjuhé té treté, por
jo aq miré, shumé lehté gjendet dhe mund té
shprehet duke i kombinuar format strukturore té
gjuhéve 1, 2 dhe 3.

PERFUNDIM

Gjaté kétij hulumtimi erdhém né pérfundim
se folésit shumégjuhésh, sidomos ata qé gjuhét
2 dhe 3 i kané mésuar gé né fémijéri, jané folésit
mé té shkathét sé pari té gjuhés sé tyre amtare,
kurse né krahasim me folésit dygjuhésh, gjuhén e
dyté e flasin me theksin e duhur dhe e shqiptojné
mé miré dhe bgjné mé pak gabime né strukturén
gjuhésore. Dhe shumé karakteristik éshté fakti se
kur multilinguisti gjuhén e treté e njeh mé pak
nga i dyti, kur e pérdor gjuhén e treté mé shumé
bazohet né gjuhén e dyté sesa né gjuhén amtare,
ge konkretisht magedonasit kur pérpigen té flasin
shqip, duke u mbéshtetur te anglishtja, ¢do fjali e
fillojné me péremrin “uné&”, apo shumésin e em-

it

nyjétojné me “&” > “dhé” etj.

Kryesisht gabimet q¢ mé shpesh i hasim te
folésit dy dhe shumé gjuhésh jané radhitja e fjaléve
né fjali, vend i gabuar i theksit dhe pérdorim té
gabuar té formave pérkatése té cilat mungojné
apo jané ndryshe né gjuhén e paré dhe té gjitha
kéto sepse né vetédijen toné mendojmé né gjuhén
e paré dhe kur flasim gjuhé té dyté, té treté apo ...
ne s’bgimé tjetér, po pérkthejmé mendimin toné
né gjuhé tjetér. Késhtu zakonisht lindin kalket.

Sé fundi mund té themi se e folmja shqipe
e Strugés edhe pérkrah ndikimeve té shumta

gjuhésore né periudha té ndryshme historike dhe
politike-shogérore, pérséri ka arritur gé ta ruajé
formén e saj sa mé té mirg, bile i éshté afruar edhe
mé shumé strukturave dhe shprehjeve té gjuhés
standarde shqipe (posacérisht te gjeneratat mé té
reja).

